
Kaupanger Kultursti 
 
Forslaget er etablering av Kaupanger Kultursti. Kulturstien kan gå mellom dei tidlegare 
museumsbygningane til De Heibergske Samlinger, Fjordmuseet, Kaupanger Hovedgård, 
den gamle kraftstasjonen, Kaupanger Stavkyrkje, Kaupanger skule, og vidare langs 
Kaupangselvi med demningen, steinbrua, eventuelt ein snu innom Vite Meir, gjennom 
Kaupanger Næringsområde og opp gjennom jord- og skogbrukslandskapet til Breisetevatn.  
 
Stien kan i stor grad etablerast ved å utnytte eksisterande sti- og vegstruktur, som til dømes 
mellom Amlabukti og Kaupanger skule. Turgåarar frå Kaupanger kan knyte seg på stien frå 
der dei bur. Turgåarar kan og starte med utgangspunkt i parkeringsplassen på Statens 
Vegvesen sitt område ved Kaupanger ferjekaia. 
 
Målet med stien er å:  

o binde saman det gamle og det nye sentrum med ein triveleg, bilfri sti 
o formidle Kaupanger sin kultur og historie 
o fremje folkehelse gjennom eit lett tilgjengeleg stinett 
o få folk å kunne møtast langs stien  

 
Stien kan skiltast med turskilt. Det kan etablerast ein turstiapp med kulturminna langs stien. 
 
Kaupangselvi har gjennom århundrer vore viktig for jordbruk, skogbruk og industri på 
Kaupanger. Langs heile elvi finn ein spor etter tidlegare tider med demningar, stiar, 
steinbruer, kraftverk, sager. Elva er og drikkevasskjelde og fiske etter småaure har og vore 
ein spennande matauk.  Elvi startar like nedanfor stølen Breisete ved Breisetevatn, som er 
Sogndal og Kaupanger si drikkevasskjelde. Omlag 8,0 km lenger nede munnar elvi ut i 
Amlabukti, ei av landet sine vakraste.  Båtbyggjarkulturen på vestlandet med vår lokale 
variant Sognebåten, vart nyleg innlemma som ein del av verdsarven. I fjordmuseet finn ein 
fleire flotte døme både på den og andre båtar. I eldre tider då stavkyrkja vart bygd, låg 
sentrum nede ved elvemunningen. Viktig var og Amble Gard der de Heibergske samlingar 
vaks fram til å bli mellom dei største samlingane i landet av gjenstandar frå jordbruk, 
skogbruk og fiske. Etter kvart vart tyngdepunktet flytta nærare ferjekaia, og Kaupanger-
Revsnes var ein periode eit sentralt knutepunkt for trafikk på vestlandet.  Folketalsutviklinga 
tok verkeleg fart då bustadfeltet på Furuli og Bjørk vart etablert på 70-talet. På same tid vart 
Kaupanger industri- og næringsområdet etablert. Det skil omlag 200 høgdemeter mellom 
det gamle og det nye sentrum. Breisete vatn ligg på kote 650.  
 
Heidi Kathrin Osland 
Arkitekt, Mårkjettehola 


